Чабденова Гаухар Дидаровна № 152 мектеп-гимназиясының тарих пәні мұғалімі. 
Сабақ жоспары.Алматы қаласы. Білім басқармасының ҚББЖТҒӘО қолдауымен жасалды. 
	4-тоқсан
	16-ші сабақ.

	7.2. 
	Пәннің атауы: Қазақстан тарихы

	Сабақтың тақырыбы: 
	Ежелгі Қазақстанға саяхат

	Сабақтың мақсаты: 
	Сабақтың барысында, сендер, ежелгі адамдардың еңбек құралдары мен қару түрлерін сипаттап,  анықтайсыңдар

	Сабақтың барысы:
Қысқаша конспект.
	     Еңбек құралдары темірден жасалып, металлургияның таралуымен сипатталған адамзат тарихының кезеңі темір дәуірі деп аталады. Б.з.д. І мыңжылдықта Қазақстанды мекендеген көшпелі тайпалардың материалдық мәдениеті, өнер туындылары, қару-жарақтары, тұрмыстық және діни-ғұрыптық бұйымдары қайталанбас ескерткіштер болатын. Есік, Шілікті, Берел, Бесшатыр, Тасмола, Қарғалы ескерткіштерінен табылған археологиялық олжалар тайпалардың мәдениеті мен қоғамдық құрылысынан сыр шертеді.  Тек б.з.б. 1-мыңжылдықта ғана темір металлургиясын қолданысқа кеңінен ендіру қолға алынды. Қазіргі заманда да темір еңбек құралдары жасалатын бірден-бір маңызды металл болып қалуда, сондықтан қазіргі дәуір де темір ғасырына жатады. Темір дәуірінің еңбек құралдарына соқа, дәнүккіш, келі, балта, қайла т.б.
   Қазақ халқының қару-жарақтары шабуыл құралдары - қару, сондай-ақ қорғаныс жабдықтары - жарақ деп екі үлкен топқа бөлінеді. Шабуыл қарулары бес қаруға қосалқы: селебе, қанжар, пышақты да айтуға болады. Қорғаныс жарақтарына денеге киіліп кеудені қорғайтын сауыт, дулыға, шарайна, қол-аяқты қорғайтын қосымша жарақтар (жеңсе, балтырлық, т.б.) жатады. 
   Алдаспан -  Семсердің бір түрі. Жекпе-жек шайқаста қолданылатын қару болғандықтан әрі салмағының ауырлығына байланысты оның қыны болмайды, батырлар шайқасқа қолға ұстап шығады. Сол себепті алдаспанды күшті, қарулы батырлар ғана пайдаланған. Ол семсер, қылыштың ішіндегі ең асылы. 
   Аймауыт - жауынгерлердің (сарбаздардың) ұрысқа шығарда оқ өтпеуі, қылыш жүзі батпауы үшін үстіне киетін сауыты. Ол асыл болаттан шытыр торлы етіп соғылады. Соғылуы қиын. Кез-келген батыр тауып, кие алмаған ұрыс киімі. Аймауыттың шынжыр торы денеге батпас үшін ішінен киіз кебенек киіледі. 
   Адырна - өгіздің жон терісінен жасалып, садақ ағашының екі басын иіп ұстап тұратын керме қайыстың атауы. Осындай иі қанған теріден жасалғандықтан, садақ серіппелі болып, жебесі алысқа ұшады. Этнографтар адырна түркі, моңғол тілдеріндегі «адар», «адыр» сөздерімен төркіндес», - дейді.
   Сауыт - біздің заманымыздан бұрынғы бірінші мыңжылдықта Ассирияда пайда болып, кейін барлық елге тараған киім дейді зерттеушілер. Біздің ата-бабаларымыз - сақтар да, қыпшақтар да сауыт жасаудың шебері болған. Қазақта: «Ақ сауыттың жағасы бар, жеңі жоқ» деген мәтел бар.
 Сойыл - қол қаруы. Алып жүруге ыңғайлы, жеңіл. Ұзындығы 2-2,5 метр, диаметрі 6-7 сантиметр қатты ағаштан жасалады. Әбден кеуіп, көп ұсталғанын «қақ сойыл» деп атайды

	Сабақ барысында орындалатын тапсырмалар: 

Еңбек құралдары мен қару-жарақтың түрлерін жазу.











Тапсырманы орындау.
	Балалар! Төменде берілген тапсырмаларды орындаңдар.

1- тапсырма. 


Дескриптор
                         Білім алушы
· Еңбек құралдардың атауын  анықтап жазады
· Қару-жарақтардың атауын жазады
2- тапсырма. Еңбек құралдары мен қару-жарақтарды сипаттап жазыңдар. 
Еңбек құралдары_______________________________________
_______________________________________________________
Қару-жарақтар_________________________________________
_______________________________________________________


	Сабақты қорытындылау: 
	1. Еңбек құралдарының дамуы адам өміріне қандай өзгешеліктер алып келді?
2. Осы тақырыпта қандай қару түрлерімен таныстыңдар?

	Үйге тапсырма:
	7.2. тақырыпты  оқу. Қару –жарақтар мен еңбек құралдарының ежелгі адамдар өміріне қандай өзгерістер әкелгендігін туралы дәптерге сипаттап жазыңдар.


Тақырып бойынша меңгергенімізді төмендегі берілген тест тапсырмасымен тексереміз
7.2. 16-тақырып. 
1. Семсердің  түрі:
А) Алдаспан 
В) Сауыт
С) Сойыл 
D)  Адырна 
Е) Аймауыт

2. Қол қаруының атауы:
А) Алдаспан 
В) Сауыт
С) Сойыл 
D)  Адырна 
Е) Аймауыт











































